भारत सरकार
वित्त मंत्रालय 
वित्तीय सेवाएं विभाग
राज्य सभा
अतारांकित प्रश्न संख्या 3571
(जिसका उत्तर 27 मार्च, 2018/06 चैत्र, 1940 (शक) को दिया जाना है)
आरबीआई द्वारा बैंकों के लिए तय किए गए जांच बिन्दु
3571.
श्रीमती विजिला सत्यानंतः
क्या वित्त मंत्री यह बताने की कृपा करेंगे किः
(क)
क्या यह सच है कि भारतीय रिज़र्व बैंक ने दो दर्जन से अधिक जांच बिंदु तय किए हैं और बैंकों से तय समय-सीमाओं के अंदर ही इनका अनुपालन करने के लिए कहा है;

(ख)
क्या यह भी सच है कि आरबीआई द्वारा निर्धारित अधिकांश जांच बिंदुओं का तत्काल प्रभाव से अनुपालन किया जाना होगा;

(ग)
क्या यह भी सच है कि आरबीआई ने अपने गोपनीय निर्देशों को दोहराया है और बैंकों को निर्धारित समय-सीमाओं के अंदर सोसायटी फॉर वर्ल्डवाइड इंटरबैंक फाइनेंशियल टेलीकम्युनिकेशन (स्विफ्ट) परिचालन करने वाले परिवेश को सुदृढ़ करने हेतु निर्धारित उपायों को कार्यान्वित करने के लिए अधिदेशित किया है; और
(घ)
यदि हां, तो तत्संबंधी ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क): भारतीय रिजर्व बैंक (आरबीआई) ने सूचित किया है कि स्विफ्ट परिचालन परिवेश को सुदृढ़ करने के लिए परिचालन नियंत्रण एवं उपाय तथा प्रत्येक नियंत्रण के अनुपालन हेतु समय-सीमा निर्धारित करते हुए उसने 20 फरवरी, 2018 को बैंकों को गोपनीय परिपत्र जारी किया है।
(ख): आरबीआई द्वारा निर्धारित सभी जांच बिन्दुओं का तत्काल प्रभाव से अनुपालन किए जाने के संबंध में आरबीआई ने सूचित किया है कि उन्होंने जांच बिन्दु निर्धारित किए हैं जिसका तत्काल प्रभाव से अनुपालन किया जाना है और इसमें अलग-अलग समय-सीमा वाले कई जांच बिन्दु हैं।

(ग) और (घ): आरबीआई ने सूचित किया है कि उसने पंजाब नैशनल बैंक (पीएनबी) द्वारा हाल ही में सूचित भारी राशि से अंतर्ग्रस्त एसडब्ल्यूआईएफटी (स्विफ्ट) – से संबंधित धोखाधड़ियों के आलोक में आरबीआई ने “साइबर सुरक्षा कंट्रोल – स्विफ्ट” तथा “साइबर सुरक्षा कंट्रोल – व्यापार वित्त लेन-देन से संबंधित धोखाधड़ी – स्विफ्ट का दुरूपयोग” के संबंध में अपने अनुदेशों को पुनः दोहराया है तथा एसडब्ल्यूआईएफटी परिचालन व्यवस्था को सुदृढ़ करने के लिए निर्धारित समयावधियों के भीतर विनिर्धारित उपायों को लागू करने के लिए बैंकों को अधिदेशित किया है।
*****
